ISSN:3030-3613 \L/‘\J/ TADQIQOTLAR jahon ilmiy — metodik jurnali

TADQIQOTLAR

KADRLAR MALAKASINI OSHIRISH TIZIMIDA HORIJ TA’LIM
SISTEMASIDAN KASBIY MAHORATNI RIVOJLANTIRISHDA
FOYDALANISH

Buxoro davlat universiteti dotsenti, p.f.n.

Zaripova Gulbahor Komilovna,
dersuzalal972@gmail.com, g.k.zariova@buxdu.uz,
telefon: (99897) 280-72-01,

Buxoro davlat universiteti o’qituvchi

Mardonov Shaxriyor Ziyodullo o'g'li
sh.z.mardonov@buxdu.uz,

(99891) 821-45-01.

Kalit so’zlar. Chet el ilg ‘or tajribalari, “Ta’lim to ‘g risida”gi Qonuni, “Kadrlar
tayyorlashning milliy dasturi”, AQSH, Angliya, Fransiya, Germaniya, Yaponiya,
Rossiya, hamkorlik, ta’lim texnologiyasi, ta’lim modellari.

Annotatsiya. Mazkur maqgolada kadrlar malakasini oshirish tizimida horij ta’lim
sistemasidan kasbiy mahoratni rivojlantirishda foydalanish ta’lim texnologiyalari
hagida nazariy-amaliy ma’lumotlarga asoslanib ilmiy izlanishlari natijasida
zamonaviy ta’lim jarayonlari bilan yoritilgan.

[jtimoiy iqtisodiy, ma’naviy — siyosiy islohotlar hayotimizga tobora chuqurroq
kirib borayotir. Bu mamlakatimiz taraqqiyotida uzluksiz ustivor yo‘nalish sanalgan
xalq ta’limi tizimida ham qaror topmoqda. Biroq mamlakatimizda ta’lim islohotini
to‘liq va izchil amalga oshirish uchun ichki imkoniyatlarning o‘zi kamlik qiladi.
Buning uchun chet el ilg‘or ish tajribalarini ijodiy o‘rganmay, ta’limda jiddiy
o‘zgarishlarga erishish qiyin. Bunda Yaponiya, Amerika Qo‘shma Shtatlari, Rossiya
va boshga chet el tajribalaridan foydalanish magsadga muvofiqdir.

Iqtisodiy rivojlanish darajasi jihatidan Yaponiya Amerika Qo‘shma Shtatlaridan
keyin 2—o‘rinda turadi. Jahonning ko‘zga ko‘ringan ruhshunoslari va igtisodchilari
Yaponiya rivojlanishidagi bu ulkan parvozni mamlakatda ta’lim tizimlari taraqqiyotiga
berilgan yuqori darajadagi e’tibor samarasi, deya qayd etganlar. Bu bejiz emas.
Kunchigar mamlakat sanalgan bu yurtda ta’lim tizimlarini takomillashtirib borilishiga
hukumat, xususiy kompaniyalar, jamoat tashkilotlari, ota-onalar ganchalik omilkorlik
bilan yondashayotganliklarini hisobga olsak, jahon ilmiy tadgiqotchilarining
yuqoridagi xulosalari asosli ekanligining guvohi bo‘lamiz. Tabiiyki, Yaponiya ta’lim
tizimlarining yuksak parvozi o‘z-o‘zidan bo‘lgani yo‘q. Uning ham o‘ziga xos
muammolari bo‘lgan. Bularni to‘ligroq tasavvur qilish uchun mamlakat pedagog
tamoyillari va maorif taraqgiyotining tarixiy bosqichlariga nazar tashlash kerak

bo‘ladi. Yapon o‘quv yurtlari zamonaviy kompyuterlar va boshqa o‘quv texnik
vositalari bilan to‘la ta’minlanganligiga qaramay, mutaxassislarning fikricha, asosiy
e’tibor o‘qituvchi faoliyatiga va darsliklarga garatilmog‘i kerak. Ularning fikricha,
o‘qituvchi va o‘quvchi o‘rtasidagi jonli muloqot o‘rnini har ganday takomillashgan
mashina ham bosa olmaydi. Deyarli barcha darsliklar xususiy bosmaxonalarda chop
etiladi. Yuqorida qayd etilgan darsliklar boshlang‘iya va quyi o‘rta maktablarda esa
pullidir.

Yaponiyadagi o‘qituvchi kadrlar tayyorlash sifatiga juda katta talablar qo‘yiladi.
Bu talablar shundayki, mazkur kasbga iqtidorli va yo‘nalishi to‘g‘ri kelmaydigan
tasodifiy kishilarning kirib kelishiga yo‘l qo‘yilmaydi. O‘qituvchilar dorilfununlarda
to‘rt yillik bakalavr va ikki yillik magistraturalarda tayyorlanadi. Bu o‘quv yurtlarining
bitiruvchilariga birinchi va ikkinchi darajali guvohnoma beriladi. Maktab direktori
bo‘lish uchun birinchi darajali guvohnomaga ega bo‘lishlari shart. Binobarin ularning
maoshlari yuqori. 74% o‘qituvchi jamoa va kasb-korlik assotsiyasiga a’zo. Ular kasb
mahoratlarini takomillashtirish ustida tinimsiz izlanishlar olib boradilar, ishga
tushishdan oldin qirq kun kunduzgi tayyorlov kurslaridan o‘tadilar. Yapon
o‘qituvchilari har besh yilda malaka oshirish kurslarida o‘qib gaytadilar. Chunki
Yaponiya maktablari dasturi davr taqozosiga ko‘ra har o‘n yilda o‘zgarib,
takomillashadi.

Hozirda oliy va o’rta umum ta’lim maktab tizimida kadrlarni yangi pedagogik va
axborot texnologiyalardan keng ko‘lamda foydalanish oldimizda turgan eng muhim
vazifalardan biri bo‘lib kelmogqda. Shuning uchun DTSlaridan (davlat ta’lim
standartlaridan) kelib chiqib, o’rta umum ta’lim maktab ta’lim tizimida, o‘qituvchi-
kadrlarni malakasini oshirishda, yangi pedagogik va axborot texnologiyalaridan
foydalanish eng muhim vazifalardan biridir. Bunda o‘qituvchilarning bilim saviyasi
jahon standartlari talablariga javob bera oladigan bo‘lishi lozim. Shuning uchun
malaka oshirish tizimida yangi pedagogik va axborot texnologiyalardan foydalanish
zarur bo‘lib, buning natijasida yuksak saviyali, chuqur bilimli, zukko hamda
ragobatbardosh mutaxassislarni yetishtirish lozim. Jahon andozalariga mos keladigan
kadrlarni yetishtirish uchun har uch yilda maxsus markazlashtirilgan malaka oshirish
o‘quv yurtlarida mutaxassislarni yangi pedagogik texnologiyalar asosida o‘qitish
kerak. Buning uchun “Ta’lim to‘g‘risida”’gi Qonun[l] va “Kadrlar tayyorlashning
milliy dasturi”’[2] hamda O‘zbekiston Prezidentining ta’lim-tarbiya va kadrlar
tayyorlash tizimining tubdan isloh qilish, barkamol avlodni voyaga yetkazish
to‘g‘risidagi farmonlari malaka oshirish tizimida amalga oshirilayotgan islohotlar
uchun asos bo‘lib xizmat qiladi. Shunga ko‘ra malaka oshirish tizimida yangi
pedagogik texnologiyalardan foydalanish natijasida sifatli, yetuk mutaxassis-kadrlarni
gayta tayyorlash bilan birga ularni xolisona, erkin fikr bildiradigan hamda Ona-
Vatanga dildan xizmat gila oladigan barkamol inson-o‘gituvchi, murabbiy bo‘lishlari

uchun ularning ijodiy tafakkurini rivojlantirib, davlat oldida javobgarlikni his gila
oladigan har tomonlama yetuk, barkamol yoshlarni tarbiyalay oladigan va komil
insonni voyaga yetkaza biladigan qilish  darkor. Bunda e’tiborni pedagogik
texnologiyalarga garatish muhimdir. BMT nufuzli idoralaridan biri bo‘lgan Xalgaro
Yunesko tashkiloti pedogogik texnologiyalarga shunday ta’rif beradi: “Pedogogik
texnologiya — bu, ta’lim shakllarini optimallashtirish magsadida texnik vositalar, inson
salohiyati hamda ularning o‘zaro ta’sirini inobatga olib, o‘qitish va bilish,
o‘zlashtirishning barcha jarayonlarini aniqlash, yaratish va qo‘llashning tizimli
metodidir” [3, 10]. Shuni nazarda tutgan holda malaka oshirish tizimida yangi
pedagogik texnologiyalarni quyidagicha izohlash mumkin, ya’ni “Ta’lim
to‘g‘risida”gi Qonun [1], “Kadrlar tayyorlash milliy dasturi”[2] talablari asosida ta’lim
mazmunini yangilanishi, buni amalga oshirish uchun yangicha yo‘llarni izlab topish va
bunda pedagogik loyihalardan foydalanish bo‘lib, bu — yangilik hisoblanganligi uchun
ham “pedagogik texnologiya” tushunchasiga “yangi” so‘zini qo‘shib, uni “Yangi
pedagogik texnologiyalar”,— deyish lozim[3,17].

Ta’lim tizimida kadrlarni  malakasini  oshirishda yangi pedagogik
texnologiyalardan foydalanayotgan ta’lim texnologiyasining predmeti quyidagicha
bo‘ladi, ya’ni ta’lim tizimini konseptual asoslariga dalil keltirishdan, magsadlarni
qo‘yishdan, natijalarni shakllantirishdan, o‘quv materiallarini to‘plash va tuzishdan,
ta’lim modelini tanlashdan to ularni amalga oshirishgacha, ularning optimallik va
samaradorlik darajasini baholashgacha bo‘lgan ishlarni loyihalashtirishdan iboratdir.
Malaka oshirish tizimida, yoki umuman barcha ta’lim-tarbiya tizimlarida yangi
pedagogik texnologiyani qo‘llash natijasida — o‘quv amaliyotini, pedagogik jarayonni
qurish va amalga oshirish ixtiyoriylik asosida uning har bir elementlarini va
bosqichlarini tartibga keltirish, gilingan ishlarning yakuniy natijasiga obyektiv tashhis
qo‘yish asosida ta’lim texnologiyasini mukammallashtirishga erish kerak. Shundan
kelib chiqgan holda aytish mumkinki, o‘qituvchi-kadrlarni malakasini oshirishda
ta’lim texnologiyasining o‘rni salmoqlidir. YUNESKOning ta’rificha: “Ta’lim
texnologiyasi — ta’lim modellarini optimallashtirish maqsadida, inson va texnika
resurslari va ularning o‘zaro ta’sirini hisobga olgan holda butun o‘qitish va bilimlarni
o‘zlashtirish jarayonini yaratish, qo‘llash va aniqlash tizimidir’[4,41]. Tizim esa
tartiblangan, o‘zaro uzviy bog‘langan va birgalikda umumiy funksiyani bajaruvchi
elementlar majmuasidir. Bularni hammasini, ya’ni yangi pedagogik texnologiyalarni
va uning ta’lim texnologiyalarini hamda uning jahon standartlariga mos kelishini shu
bilan birga raqobatbardosh bo‘lishini, kuchli bilimli va yuqori saviyaliligini
hammasini birlashtirgan holda o‘qituvchi-kadrlarni malaka oshirish tizimida
kompyuter texnologiyalaridan, multimedialardan va boshqga texnik qurilmalardan keng
foydalanish magsadga muvofiqdir.

Bundan kelib chiqib, ta’lim tizimida kadrlarni malakasini oshirishda yangi
pedagogik texnologiyalardan foydalanish natijasida, o‘qituvchilar mukammal bilimga,
yuqori saviyaga, jahon talablariga jovob bera oladigan ragobatbardosh bo‘ladilar.
Buning natijasida o‘qituvchilar yetishib kelayotgan yosh avlodni erkin fikrlaydigan,
sog‘lom, bilimli, zukko, axlog-odobli va mukammal shaxs sifatida komil inson qilib
tarbiyalashi mumkin.

Fan va texnika jadal sur’atlar bilan rivojlanayotgan hozirgi davrda o‘quvchi va
o‘qituvchining mehnat unumdorligini oshirish, ya’ni o‘quv-tarbiya jarayonini
intensivlashtirish hamda malaka oshirish va gayta tayyorlash tizimida zamonaviy
texnik, didaktik vositalardan foydalanish muammosi pedagogika fanining asosiy
vazifalaridan biri bo‘lib kelmoqda. Fan-texnikaning rivojlanishi tufayli o‘quvchilarga
berilishi zarur bo‘lgan axborot miqdori nihoyat darajada ko‘payib bormoqda. Bu
axborotni o‘quvchilarga an’anaviy usul va vositalar yordamida yetkazib berish esa
murakkablashmoqda. Buning uchun o‘qituvchi kadrlar yetarlicha bilim, yuqori
salohiyatga ega bo‘lishlari lozim. Shularni nazarda tutgan holda o‘qituvchilar didaktik
vositalar majmuasidan unumli foydalanishlari, dars jarayonida konkret uslubiy va
texnik imkoniyatlarga tayanishlari, wulardan ma’ruzalarda, seminarlarda, amaliy
mashg‘ulotlarda va laboratoriya ishlarida keng miqyosda foydalanishlari shart.

Malaka oshirish va gayta tayyorlash tizimida didaktikaning barcha prinsiplari
texnika vositalaridan foydalanilganda tashkil gilingan ta’lim-tarbiya jarayonida yuqori
samara berishi ko‘zda tutilsa, bu jarayonda pedagog-olimlarning izlanishlari ta’lim
kompleksini didaktik vositalar yordamida boyitishi kerak bo‘ladi. Shuni nazarda tutgan
holda, didaktikaning quyidagi masalalarini hal qilishga erishish mumkinligini
ko‘rsatdi, bular quyidagilardir: ta’limning ilmiylik va sistemaligini ta’minlash;
ko‘rgazmalilikni oshirish; tinglovchilarning bilim olishga ishtiyoqini oshirish; o‘quv
materialini  o‘rganish va  o‘zlashtirish  sur’atini  tezlashtirish;  ta’limni
individuallashtirish; bilimlarning o‘zlashtirilishini nazorat sistemasini amalga oshirish;
ma’lumotni uzatish va ular tomonidan qayta ishlash sur’atini amalga oshirish;
tinglovchilarning darsga bo‘lgan e’tiborini kuchaytirish; tinglovchilarda mustaqil bilim
olish malaka va ko‘nikmalarni hosil qilish.

Ta’lim beruvchi texnika vositalari (kompyuterlar, elektron darsliklar, Internet
tizimi va boshqgalar) — o‘quv informatsiyasi (axboroti) bo‘yicha tinglovchilar
tamonidan o‘zlashtirilishi kerak bo‘lgan ma’lumotlarni yetkazib beruvchi texnik
vositalardir. Axborot beruvchi texnika vositalariga turli elektromexanik asboblar,
mashg‘ulotda demonstratsiya qilinuvchi jarayonlarni ko‘rsata oluvchi demonstratsion
ossillograflar va uning o‘lchov asboblari, shuningdek magnitafon, televizor,
kinoproyektor, dioproyektor, kodoskopni hamda shunga o‘xshash kombinatsiyalangan
televizion va videomagnitafon apparatlariga ega bo‘lgan tovushli kinoni kiritish
mumkin. O‘quv jarayonlarida barcha fanlarni o‘qitish uchun videoproyektor deb

ataluvchi qurilma mavjud bo‘lib, bu qurilma yordamida foydalanuvchining kompyuter
ekranidagi tasvir katta ekranga o‘tkaziladi va kursni eshituvchilarga to‘g‘ridan-to‘g‘ri
ko‘rinib turadi, ularning bilim olish imkoniyatini kengaytiradi.

Hozirgi paytda auditoriyada o‘qitishda zamonaviy kompyuter texnologiyalarining
barcha turlaridan foydalanish imkoniyatlarini beruvchi dastur “Lektor” tizimi mavjud.
Bu esa masofadan turib o‘qitishda juda qo‘l keladi hamda malaka oshirish va qayta
tayyorlash tizimida uni qo‘llasak zamonaviy yetuk kadrlarga ta’lim berishda juda ko‘p
har tomonlama qulayliklar keltirib chigaradi. Buning natijasida ma’lum bir uzrli
sabablarga ko‘ra malaka oshirish o‘quv yurtlariga kela olmagan tinglovchilar ham
malaka oshirish imkoniyatiga ega bo‘ladilar. Yuqoridagilardan tashqgari, biz “Lektor”
tizimining quyidagi imkoniyatlariga ega bo‘lamiz:

1. Kompyuter ekranida proyektlab turib va shu paytda kompyuterni to‘la nazorat

qilib turish;

2. Biz nima chizsak va yozsak bir vaqtda hammasini yozib borish. “Lektor”
sensorlari va elektron ruchkadan foydalanib, biz ekrandagi funksiyalarni
boshqgarishimiz, xuddi shu ishlarni sichqoncha yordamida xam bajarishimiz
mumkin;

3. Bir hujjatda audio, grafika va matn malumotlarni birlashtira olish;

4. “Lektor” multimedia hujjatlarini oson almashtirish imkoniyati. Multimedia
imkoniyatlaridan foydalanib, prezentatsiyalar hosil gilish (ovoz, videolarni
yozish va h.k.);

5. Real vaqt mobaynida auditoriya oldida maruza, yoki prezentatsiyalarni sonli
proyektordan foydalanib hosil gilish.

“Lektor” tizimi instrumentlar panelidan foydalanib, to‘g‘ri chiziqlar,

yo‘naltiruvchi belgilar, ellipslar, to‘rtburchaklar, ko‘pburchaklarni chizish.

Shunday qilib, yuqgoridagilardan malaka oshirish va gayta tayyorlash tizimida
zamonaviy texnik hamda didaktik vositalardan keng migyosda foydalanilsa, kelajakda
yetuk kadrlarning yuksak saviyali bo‘lishlariga erishiladi. Natijada mustaqil
O‘zbekistonning yosh avlodga mukammal ta’lim-tarbiya beruvchi chuqur bilimli
o‘qituvchi-kadrlarni tayyorlash o‘zining salmoqli samarasini beradi.

Xulosa qilib shuni aytish kerakki, Yaponiyada ta’lim tizimi ham shaklan, ham
mazmunan yuksak uyg‘unlik kasb etgan. E’tiborli yana bir tomoni — Yaponiyada fagat
milliy an’analar bilan cheklanib qolmay, jahondagi Amerika, Fransiya, Germaniya
kabi taraqqiy etgan mamlakatlarning ilg‘or pedagogik ish tajribalari ham ijodiy
o‘zlashtirilgan. Bunday tajriba yangilanish jarayonini kechirayotgan mustaqil
Respublikamiz ta’lim tizimini yanada yuqori pog‘onaga ko‘tarishda qo‘l kelishi
shubhasizdir. Shuning uchun ham mustagilligimizning dastlabki yillaridan boshlaboq
chet ellik hamkasblarimiz bilan hamkorlik ishlari keng yo‘lga qo‘yilmoqda. Keyingi
ikki yillar ichida Respublika mutaxassislari, pedagogik kadrlar tayyorlovchi va shu

sohada ilmiy tadqiqot o‘tkazuvchi institutlarning ilmiy xodimlari, o‘qituvchilar AQSH,

Angliya, Fransiya, Germaniya, Yaponiya, Rossiya va boshga davlatlarda bo‘lib, bu

mamlakatlardagi ta’lim tizimi, uning rivojlanish bosqichlari va boshqa sohalarni

o‘rganib, ko‘pchiligi bilan o‘zaro hamkorlik aloqalari o‘rnatmogdalar. Shu nuqtayi
nazardan garaganda, rivojlangan mamlakatlar ta’lim tizimlarida o‘rganishimiz va
amaliyotga tadbiq etishimizda arzigulik boy manba mavjud.

